	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	Անհրաժեշտությունը

	
	Դաբաղը հանդիսանում է խիստ վտանգավոր վարակիչ հպավարակային հիվանդություն  և  ընգրկված է ՀՀ կառավարության 2006 թվականի օգոստոսի 3-ի «Կենդանիների կարանտինային, հատուկ վտանգավոր և պարտադիր ծանուցման ինֆեկցիոն հիվանդությունների ցանկը հաստատելու մասին»  N 1081-Ն որոշման  հավելվածների  ցանկում: 
Դաբաղ հիվանդության դեմ կանխարգելիչ (պատվաստումներ) միջոցառումներն ունեն ռազմավարական նշանակություն, իսկ վիրուսը համարվում է հատուկ վտանգավոր ախտածին:  Միաժամանակ տեղեկացնում եմ, որ 12.12.1997 թվականից Կենդանիների առողջության համաշխարհային կազմակերպության (այսուհետ՝ ԿԱՀԿ) լիիարավ անդամ-երկիր է և «Անասնաբուժության մասին» ՀՀ օրենքի 19-րդ հոդվածի համաձայն՝ Հայաստանի Հանրապետությունում կենդանիների վարակիչ հիվանդությունները ենթակա են պարտադիր ծանուցման և գրանցման: Կենդանիների վարակիչ հիվանդությունների միջազգային ծանուցումը կատարվում է ԿԱՀԿ պաշտոնական կայք էջում՝ սահմանած ընթացակարգով:
Հայտնում եմ, որ հանրապետությունում պարտադիր ծանուցման ենթակա, հատուկ վտանգավոր և կարանտինային վարակիչ հիվանդությունների արձանագրման դեպքում, համաձայն «Անասնաբուժության մասին» ՀՀ օրենքի 19-րդ հոդվածի՝ ԿԱՀԿ ծանուցման դեպքում կարգելափակվի հանրապետության արտահանման և ներկրման գործընթացը: Այսպես օրինակ՝ դաբաղը հանդիսանալով մշտական խնդիր տարածաշրջանի երկրների համար և չնայած վերջին տարիներին մեր հանրապետությունում ի հաշիվ հակադաբաղային պատվաստումների առկա էր կայուն անասնահամաճարակային իրավիճակ, սակայն 2016 թվականին գրանցվել է հիվանդության բռնկման դեպք պայմանավորված գենտիկորեն նոր A տիպի AGVII դաբաղի վիրուսի ենթատիպով: 2016 թվականին ԿԱՀԿ պաշտոնական կայք էջում հրապարակվել է խոշոր եղջերավոր կենդանու 1 դեպք, որը տևական ժամանակ հանգեցրեց հանրապետությունից կենդանական ծագման հումքի և մթերքի արտահանման գործընթացի արգելափակմանը /հղումը՝ «Росселхознадзор» կայք էջ/:
Միաժամանակ հանրապետությունում իրականացվող «Դաբաղ հիվանդության շճահետազոտություն» ծրագրի նպատակն է դաբաղի նկատմամբ պատվաստումների արդյունավետության և պատվաստված կենդանիների մոտ ձևավորված վարակամերժության լարվածության բացահայտումը, շճաբանական հետազոտությունների վրա հիմնված հիվանդության հնարավոր ներթափանցման ռիսկերի գնահատումը, ինչպես նաև թիրախային համայնքներում դաբաղ հիվանդության վիրուսի շրջանառությունը՝ հայտնաբերելը կամ բացառելը, գիտականորեն հիմնավորելը: Հետևաբար դաբաղ հիվանդության դեմ կանխարգելիչ միջոցառումների չկատարումը կհանգեցնի նաև շճաբանական հետազոտությունների վրա հիմնված հիվանդության հնարավոր ներթափանցման ռիսկերի գնահատման խափանմանը: 
Ուստի ելնելով վերոգրյալից, հանրապետությունում անասնահամաճարակային իրավիճակի ապակայունացումը կանխելու նպատակով ծագել է գնման անհետաձգելի պահանջ՝ մեկ անձից, համաձայն «Գնումների մասին» ՀՀ օրենքի:
Միաժամանակ ՀՀ կորոնավիրուսի համավարակով պայմանավորված անասնաբույժների աշխատանքը դարձել է խիստ ռիսկային, որը հնարավորինս նվազեցնելու և անասնաբույժների կորոնավիրուսով վարակման հավանականությունը, ինչպես նաև վարակի տարածումը կանխելու նպատակով անհարաժեշտ է հրատապ ձեռք բերել մինչև 3 500 ՀՀ դրամ արժողությամբ 520 հատ արտահագուստ:  

	Ընթացիկ իրավիճակը և խնդիրները

	
	ՀՀ կառավարության 2019 թվականի դեկտեմբերի 26-ի N 1919-Ն որոշմամբ հաստատված «Գյուղատնտեսական կենդանիների պատվաստում» ծրագրի շրջանակներում ներառված դաբաղ հիվանդության նկատմամբ կանխարգելիչ միջոցառումներ իրականացնելու նպատակով նախատեսված է ձեռք բերել 3 121 000 մլ հակադաբաղային պատվաստանյութ՝ 72,5 ՀՀ դրամ միավորի արժեքով:
ՀՀ էկոնոմիկայի նախարարության (այսուհետ՝ Նախարարություն) և «Սկիֆ Ագրոս»  ընկերության (այսուհետ՝ Ընկերություն) միջև 2020 թվականի փետրվարի 28-ին կնքված N  ՀՀ ԷՆ-ԲՄԱՊՁԲ-19/1-53-20 «Պետության կարիքների համար ապրանքների մատակարարման» պայմանագրի (այսուհետ՝ Պայմանագիր) անբաժանելի մաս կազմող N  ՀՀ ԷՆ-ԲՄԱՊՁԲ-19/1-53-20-77-20 համաձայանգիրը կնքվել է 2020 թվականի ապրիլի 1-ին, որի համաձայն գնման ժամանակացույցով նախատեսված պատվաստանյութի (այսուհետ՝ Ապրանք) մատակարարման նախընտրելի ժամկետ է սահմանվել  2020 թվականի մայիսի 30-ը: Ընկերությունը սույն թվականի հունիսի 2-ին գրությամբ դիմել է Նախարարություն՝ Ապրանքի մատակարարման ժամկետը մինչև սույն թվականի հունիսի 23-ը երկարաձգելու խնդրանքով՝ նոր կորոնավիրուսի համավարակով պայմանավորված։ Նախարարության գլխավոր քարտուղարի 10.06.2020 թվականի N 09/8010-2020 գրությամբ Ընկերությանը տրամադրվել է Ապրանքի մատակարարումն երկարաձգելու հնարավորությունը։
Սակայն առ հունիսի 29-ի դրությամբ Ընկերության կողմից Ապրանքը չի մատակարարվել, ավելին Ընկերությունը Նախարարությանը որևէ գրավոր տեղեկատվություն չի տրամադրել մատակարարման ընթացքի մասին։
Հարկ է նշել, որ Հայաստանի Հանրապետությունը հանդիսանալով Անկախ պետությունների համագործակցության /ԱՊՀ/ անդամ երկիր, 30.05.2014 թվականին որոշմամբ սահմանված անասնաբուժության բնագավառում՝ «Դաբաղի դեմ պայքարի և կանխարգելման համատեղ համալիր միջոցոցառումների ծրագիր» համագործակցության ծրագրի շրջանակներում պարտավորվում է ապահովել կայուն անասնահամաճարակային իրավիճակ, կենդանական ծագման հումքի և մթերքի արտադրության, արտահանման և ներկրման համար բարենպաստ պայմաններ:
Միաժամանակ կորոնավիանրուսային համավարակով պայմանավորված կանխատեսվում է, որ անասնաբույժների կողմից թերակատարումը կկազմի շուրջ 12134 հատ միջոցառում, ուստի նպատակահարմար ենք գտնում արտահագուստի ձեռքբերումն իրականացնել թերակատարված միջոցառումից չօգտագործված ֆինանսական միջոցներից:      
Ինչ վերաբերում է արտահագուստի գնման ընթացակարգին, ապա գնման գինը գերազանցում է գնումների բազային միավորի գինը (1 մլն ՀՀ դրամ), ՀՀ էկոնոմիկայի նախարարության կողմից նշված ապրանքի ձեռքբերումն իրականացնելու դեպքում կպահանջվի 20-25 օր և ավելին, մինչդեռ համաձայն ՀՀ կառավարության 2020 թվականի մարտի 12-ի N 296-Ա որոշման 1-ին կետի 1-ին և 2-րդ եթակետերի՝ պետական կառավարման մարմիններին կորոնավիրուսային համավարակի կանխարգելման և համալիր միջոցառումների շրջանակում հնարավորություն է ընձեռվել ավելի արագ և կարճ ժամկետում իրականացնել անհրաժեշտ միջոցների ձեռքբերումը:

	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփոխություն չի նախատեսում:

	4
	Կարգավորման նպատակը և բնույթը

	
	Հայաստանի Հանրապետությունում դաբաղի նկատմամբ կայուն անասնահամաճարակային իրավիճակը պահպանելու և ապահովելու նպատակով ծագել է գնման անհետաձգելի պահանջ՝ մեկ անձից, անասնահամաճարակային իրավիճակի ապակայունացումը կանխելու նպատակով, համաձայն «Գնումների մասին» ՀՀ օրենքի:
Միաժամանակ 2020 թվականի «Գյուղատնտեսական կենդանիների պատվաստում» ծրագրի շրջանակներում միջոցառումի թերակատարման արդյունքում   չօգտագործված ֆինասնական միջոցների հաշվին ՀՀ էկոնոմիկայի նախարարությանը թույլատրել ձեռքբերել արտահագուստ, քանի որ ստեղծված արտակարգ իրավիճակի հետևանքով ծագել է գնման անհետաձգելի պահանջ՝ մեկ անձից:
Տեղեկացնում եմ, որ ՀՀ էկոնոմիկայի նախարարությունը սահմանված կարգով կապահովի Ընկերության հետ կնքված Պայմանագրի լուծման գործընթացը։
Գնման ընթացակարգերը «Գնումների մասին» ՀՀ օրենսդրության պահանջների նկատմամբ բացառություններով կազմակերպելու անհրաժեշտությունը պայմանավորված է նախագծի շրջանակներում ձեռք բերվելիք գնման առարկաների հրատապությամբ, կարևորությամբ  և խիստ անհրաժեշտությամբ, նկատի ունենալով, որ դրանք չսահմանելու պարագայում ընթացակարգերը կկազմակերպվեն էլեկտրոնային գնումների համակարգի միջոցով, ինչի արդյունքում դրանց մասնակցելու հնարավորություն կունենա ցանկացած մասնակից: Ընդ որում նշված բացառությունները առաջարկվում է կիրառել և  «անասնաբուժության մեջ կիրառվող պատվաստանյութեր» և «պաշտպանիչ հանդերձանք» գնման առարկաների ձեռք բերման նկատմամբ: Ընդ որում նախագծով  ՀՀ կառավարության 04.05.2017 թվականի N 526-Ն որոշմամբ հաստատված «Գնումների գործընթացի կազմակերպման» կարգի 71-րդ կետի 1-ին ենթակետի նկատմամբ սահմանվող բացառության կիրառման առաջարկվող բացառությունների թվում  ներառված չէ նույն կետի «զ» պարբերությունը՝ «ընտրված մասնակիցը ներկայացնում է որակավորման և պայմանագրի /կանխավճարի/ ապահովում»: Այսինքն ընտրված մասնակիցը ներկայացնելու է որակավորման և պայմանագրի /կանխավճարի/ ապահովում, ինչով նվազագույնի կհասցվեն պայմանները չկիրառելու դեպքում առաջանալիք ռիսկերը:

	5
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ էկոնոմիկայի նախարարության կողմից:

	6
	Ակնկալվող արդյունքը

	
	Նախագծի ընդունման արդյունքում հանրապետության տարածքում կապահովի գյուղատնտեսական կենդանիների դաբաղ հիվանդության բռնկման և տարածման կանխումը, կստեղծվի հիվանդության նկատմամբ պատվաստված անասնագլխաքանակի կայուն վարակամերժության ֆոն, անասնաբուժասանիտարական տեսակետից բարձրորակ կենդանական ծագման մթերքի և հումքի արտադրության արտահանման և ներկրման բարենպաստ պայմաններ, ազգաբնակչության պաշտպանության ապահովում նոր կորոնովիրուսային համավարակից:
Միաժամանակ նախագծի ընդունման արդյունքում կապահովի միջազգային համագործակցության պարտավորությունների կատարումը և պանդեմիայով պայմանավորված վիրուսի տարածման կանխումը։

1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը
«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացում կատարելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։


